RELACION
PER

PROJEKTLIGJIN “PER RATIFIKIMIN E MARREVESHJES
SE HUAS, NDERMJET REPUBLIKES SE SHQIPERISE DHE FONDIT
OPEC PER ZHVILLIM NDERKOMBETAR (OFID), PER PROJEKTIN
E PUNIMEVE PER RIPARIME EMERGJENTE TE AUTOSTRADES
TIRANE-ELBASAN”

I. QELLIMI | PROJEKTAKTIT DHE OBJEKTIVAT QE SYNOHEN
TE ARRIHEN

Qéllimi 1 projektligjit éshté ratifikimi 1 marréveshjes sé huas, ndérmjet
Republikés sé Shqipérisé dhe Fondit OPEC pér Zhvillim Ndérkombétar (OFID),
pér projektin e punimeve pér riparime emergjente té autostradés Tirané-Elbasan,
né shumén prej 16 000 000 USD-sh.

Objektivat kryesoré té projektit pér riparimet emergjente té punimeve civile
pér segmentit nr.1, Sauk — Hyrje, Tuneli i Kérrabés, jané sigurimi i rrjedhés sé
pandérpreré té trafikut lidhur me pjesén tjetér té rrugés Tirané—Elbasan, tashmé
té pérfunduar, ulja e kostos operative té automjeteve, ulja e aksidenteve
rrugore, kursimi i kohés sé udhétimit dhe realizimi i rritjes ekonomike né
zonén e projektit. Riparimi emergjent i punimeve civile do té lejojé, gjithashtu,
vénien né pérdorim té ploté té rrugés Tirané—Elbasan, me gjatési prej 27 km,
pér té lehtésuar trafikun, duke siguruar mundési mé té shpejté arritjeje né zonat
bregdetare, né terrenet malore dhe zonat rurale t¢ Elbasanit, si dhe do té
sigurojé njé lidhje té réndésishme me Magedoniné dhe Greqiné fginje, duke
rritur aktivitetet tregtare, transitin dhe turizmin né Shqipéri.

Afati pér pérdorimin e kétij financimi shtesé, gé do té akordohet népérmjet
marréveshjes né fjalé, éshté deri né datén 31 dhjetor 2019.

II. VLERESIMI | PROJEKTAKTIT NE RAPORT ME PROGRAMIN
POLITIK TE KESHILLIT TE MINISTRAVE, ME PROGRAMIN
ANALITIK TE AKTEVE DHE DOKUMENTE TE TJERA
POLITIKE

Ky projektakt nuk éshté pérfshiré né programin analitik té akteve pér vitin 2018.



I1l. LIDHUR ME PERPARESITE, PROBLEMATIKAT, EFEKTET E
PRITSHME

Nevoja pér financim shtesé ka ardhur si rezultat i problematikave té shumta
gé jané hasur gjaté zbatimit té kétij projekti. Shkaget kryesore gé kané
ndikuar né mosfinalizimin e projektit lidhen me problemet gjeologjike, e
konkretisht, rréshqitjet né km 11+100 (Ibé&), km 13+150, km 14+000, si dhe
lévizjet gjeoteknike né zonén e Mulletit, km 4+000.

Bazuar né analizat financiare té gjendjes aktuale té fondeve, pér
pérfundimin e ploté té veprés, do té duhet té akordohen fonde shtesé né
vlerén prej 16 000 000 USD-sh. Né kété vleré pérfshihen realizimi i
punimeve civile emergjente, si pasoje e fenomeneve gjeologjike, té cilat
reflektuan humbjen e géndrueshmérisé sé shpateve rrugore dhe sollén si pasojé
aktivizimin e rréshqitjeve pérgjaté gjurmés sé projektit, shérbimet e
konsulencés dhe té njésisé sé zbatimit té projektit.

Pér realizimin e punimeve civile emergjente éshté parashikuar njé fond
prej 14 860 000 USD-sh, népérmjet té cilit do té financohen punimet civile
emergjente qé do té kryhen pér kompletimin e segmentit 1, me njé gjatési
prej 13 km, té rrugés Tirané—Elbasan, vecanérisht pér pérfundimin e
rehabilitimit té rréshqitjeve né km 4+000 (Mullet), km 11+000 (Ibg€), km
12+000, km 13+150, km 14+150. Gjatésia totale e zonave problematike, ku
éshté i nevojshém pérfundimi i rehabilitimit, éshté 4 km. Zérat kryesoré qé
kané peshén mé té madhe né kéto punime jané gérmimet, riprofilimet e
skarpateve, si dhe aplikimi i masave mbrojtése ndaj tyre té cilat stabilizojné
pérfundimisht rréshqitjet e shpateve rrugore, spostimet e rrjeteve té shtyllave
té tensionit té larté, studimet dhe monitorimet gjeologjike e gjeoteknike,
mbrojtjet e zonés lumore etj.

Pér shérbimet e konsulencés éshté parashikuar vlera prej 1100 000 USD-sh
pér periudhén kohore deri né dhjetor té vitit 2018, si dhe pér njé vit
periudhé defektesh. Pér shpenzimet e njésisé sé menaxhimit té projektit éshté
parashikuar fond prej 40 000 USD-sh, i cili éshté i nevojshém pér periudhén
e defekteve.

IV. VLERESIMI | LIGJSHMERISE, KUSHTETUTSHMERISE DHE
HARMONIZIMI ME LEGJISLACIONIN NE FUQI VENDAS
E NDERKOMBETAR

Hartimi 1 projektligjit bazohet né nenet 81, pika 1, dhe 100, té Kushtetutés sé
Republikés sé Shqipérisé, si dhe né nenin 17, té ligjit nr.43/2016, “Pér
marréveshjet ndérkombétare né Republikén e Shqipérisé”.



Marréveshja e huas éshté miratuar né parim nga Késhilli i Ministrave, me ané té
vendimit nr.502, daté 29.8.2018, dhe é&shté nénshkruar ndérmjet paléve. Né
pérputhje me ligjin nr.43/2016, daté 21.4.2016, “Pér marréveshjet
ndérkombétare né Republikén e Shqipérisé”, marréveshja do t’i nénshtrohet
procedurés sé ratifikimit.

Nisur nga réndésia e projektit, i cili duhet té fillojé té implementohet sa mé parég,
gjé qé e bén té nevojshme bérjen efektive sa mé paré té financimit gé akordohet
népérmjet késaj marréveshjeje, bazuar né nenin 83, pika 2, e Kushtetutés,
propozojmé proceduré té pérshpejtuar té shqyrtimit dhe miratimit té projektligjit
nga Kuvendi.

V.VLERESIMI | SHKALLES SE PERAFRIMIT ME ACQUIS
COMMUNAUTAIRE (PER PROJEKTAKTET NORMATIVE)

Ky projektligj nuk synon pérafrimin me acquis communautaire.

VI. PERMBLEDHJE SHPJEGUESE E PERMBAJTJES SE
PROJEKTAKTIT

Népérmjet kétij projektligji synohet ratifikimi i marréveshjes sé huas, ndérmjet
Republikés sé Shqipérisé dhe Fondit OPEC pér Zhvillim Ndérkombétar (OFID),
pér projektin e punimeve pér riparime emergjente té autostradés Tirané-Elbasan,
né shumén prej 16 000 000 USD-sh.

Financimi do té jepet né formé huaje né shumén prej 16,000,000 dollaré, dhe
synon té realizojé mbulimin e kostove totale té projektit pér riparimin emergjent
té punimeve civile pér segmentit nr.1, Sauk - Hyrje, Tuneli i Kérrabés.
Marréveshja bashkélidhur projektligjit pérmban 4 nene dhe 3 skedule.

VII.INSTITUCIONET DHE ORGANET QE NGARKOHEN
PER ZBATIMIN E PROJEKTAKTIT

Pér zbatimin e ligjit ngarkohen Ministria e Infrastrukturés dhe
Energjisé/Autoriteti Rrugor Shqiptar dhe Ministria e Financave dhe Ekonomisé.

VIII.PERSONAT DHE INSTITUCIONET QE KANE KONTRIBUAR
NE HARTIMIN E PROJEKTAKTIT

Ky projektligj éshté pérgatitur nga Ministria e Financave dhe Ekonomisé.



IX.RAPORTI | VLERESIMIT TE TE ARDHURAVE DHE

SHPENZIMEVE BUXHETORE

Huaja gé do té sigurohet nga Fondi i OPEC-ut pér Zhvillim Ndérkombétar ka
termat e méposhtém:

Shuma e financimit: 16 000 000 USD;

Interesi: 2.75 % normé vjetore;

Tarifa e shérbimit 1% normé vjetore qé aplikohet mbi shumén e
disbursuar dhe té pashlyer té krediség;

Maturimi: 20 vjet, duke pérfshiré periudhén prej 5 vjetésh pa
pagesé principali.

Né zbatim té ligjit nr.109, daté 30.11.2017, “Pér buxhetin e vitit 2018, si dhe
udhézimit plotésues nr.2, daté 19.1.2018, “Pér zbatimin e buxhetit té
vitit 20187, éshté planifikuar dhe éshté i ¢elur buxheti pér financimin e huaj té
projektit.

KESHILLI I MINISTRAVE



